
Apakah kegunaan Cotrim 

Cotrim boleh digunakan untuk merawat:  
- Jangkitan saluran pernafasan 

- Jangkitan telinga dan hidung 

- jangkitan saluran kencing dan prostat 

- jangkitan saluran penghadaman 

- jangkitan kulit 

 

Bagaimana Cotrim berfungsi 

Cotrim mengandungi 

sulphamethoxazole dan trimethoprim; 

atau biasanya dikenali sebagai 

cotrimoxazole. 

Cotrimoxazole adalah sejenis antibiotik 

yang membunuh penyebab jangkitan. 

 
Sebelum menggunakan Cotrim 

- Bila tidak boleh menggunakan 

Jangan mengambil Cotrim: 

- jika anda alah terhadap  

sulphamethoxazole, trimethoprim 

atau mana-mana bahan lain dalam 

ubat ini (disenaraikan dalam 

maklumat lanjut) 

- jika anda mengalami kerosakan hati 

yang teruk 

- jika anda mengalami kerosakan atau 

penyakit buah pinggang yang teruk 

 

- Sebelum menggunakan Cotrim 

Beritahu doctor atau ahli farmasi anda 

sekiranya anda: 

- mempunyai sejarah reaksi alahan 

yang teruk atau asma 

- mempunyai penyakit hati, buah 

pinggang, atau sebarang gangguan 

darah (termasuk porphyria) 

- mempunyai gangguan protein yang 

dipanggil phenylketonuria 

- mempunyai masalah kekurangan 

glucose-6-phsphate dehydrogenase 

(G6PD) 

- mempunyai paras potassium yang 

tinggi atau natrium yang rendah 

- mempunyai gangguan genetik yang 

berkaitan intoleransi gula 

 

Mengandung dan menyusukan anak  

Jika anda mengandung atau cuba untuk 

hamil atau sedang menyusukan bayi, 

dapatkan nasihat doktor atau ahli 

farmasi anda sebelum mengambil 

Cotrim.  Cotrimoxazole tidak boleh 

diambil semasa mengandung, 

terutamanya pada trimester pertama, 

melainkan jika benar-benar diperlukan. 

Jika digunakan semasa mengandung, 

anda mesti mengambil folate sebagai 

suplemen. 

Cotrimoxazole boleh dirembeskan ke 

dalam susu ibu dalam jumlah yang kecil.  

Oleh itu, cotrimoxazole tidak disarankan 

untuk digunakan semasa anda menyusu. 

 

- Jika mengambil ubat-ubat lain 

Beritahu doctor atau ahli farmasi jika 

anda mengambil:  

- rifampicin (untuk merawat tibi) 

- amantadine (untuk merawat 

penyakit Parkinson) 

- procainamide (untuk merawat 

degupan jantung yang tidak teratur) 

- warfarin (untuk mengelakkan 

pembekuan darah) 

- sulphonylureas (untuk merawat 

kencing manis) 

- phenytoin (untuk sawan) 

- pyrimethamine (untuk merawat 

malaria) 

- antivirus seperti zidovudine dan 

lamivudine 

- ubat anti kanser seperti 

methotrexate 

- ubat untuk merawat penyakit 

jantung contohnya digoxin 

- diuretik (untuk merawat tekan darah 

tinggi)  

- cyclosporine (untuk mencegah 

penolakan selepas pemindahan 

organ) 

 

Beritahu doctor jika anda mengambil 

sebarang ubat lain, termasuk ubat yang 

dibeli tanpa preskripsi dari farmasi, 

pasaraya atau kedai makanan kesihatan 

 

Cara menggunakan Cotrim 

- Berapa banyak harus digunakan 

Doktor anda akan menentukan jumlah  

Cotrim yang perlu diambil setiap hari. 

Dos dan tempoh masa anda perlu 

mengambil Cotrim bergantung pada 

jenis jangkitan yang anda alami. 

Cotrim 480 tablets 

Dewasa dan kanak-kanak berumur lebih 

12 tahun 

Dos biasa adalah dua tablet setiap 12 jam 

diambil selama sehingga 14 hari. Untuk 

jangkitan teruk, 6 tablet mungkin 

diberikan setiap hari dibahagikan dalam 

2 atau 3 kali. 

 

Kanak-kanak berumur 6-12 tahun yang 

boleh menelan tablet: 

Sebiji tablet dua kali sehari 

 

Cotrim DS 960 tablets 

Dewasa dan kanak-kanak berumur lebih 

12 tahun 

Dos biasa adalah satu tablet setiap 12  

jam diambil selama sehingga 14 hari. 

Untuk jangkitan teruk, 2 tablet mungkin 

diberikan setiap hari dibahagikan dalam 

2 atau 3 kali. 

 

- Bila perlu digunakan 

Gunakan Cotrim seperti yang diarahkan 

oleh doktor atau ahli farmasi anda. 

 

Ambil Cotrim sebaiknya dengan 

makanan atau minuman untuk 

mengelakkan gangguan gastrousus. 

 

- Berapa lama perlu digunakan 

Anda mungkin perlu mengambil COtrim 

sehingga 14 hari. Gunakan Cotrim untuk 

tempoh yang disyorkan oleh doktor. 

Ambil ubat ini pada masa yang tetap dan 

habiskan antibiotik seperti yang 

diarahkan oleh doktor. Adalah penting 

untuk anda menghabiskan antibiotik, 

walaupun anda berasa lebih baik untuk 

mengelakkan jangkitan yang sama 

kembali. 

 

- Jika terlupa menggunakan 

Ambil dos yang tertinggal sebaik sahaja 

anda teringat. Sekiranya sudah hampir 

masa untuk dos seterusnya, abaikan dos 

yang tertinggal dan kemudian teruskan 

mengambil ubat mengikut jadual seperti 

biasa. Jangan ambil dos berganda untuk 

menggantikan dos yang tertinggal 

 

- Jika mengambil berlebihan (terlebih 

dos) 

Hubungi doktor anda dengan segera atau 

pergi ke Jabatan Kecemasan hospital 

terdekat, jika dos berlebihan telah 

digunakan. Ini perlu dilakukan 

walaupun tiada sebarang kesan 

keracunan atau rasa tidak selesa. Anda 

mungkin memerlukan perhatian 

perubatan segera. 

Penggunaan ubat ini secara berlebihan 

mungkin menyebabkan rasa loya, 

muntah, pening dan kekeliruan. 

 

Semasa menggunakan Cotrim 

- Perkara yang perlu dilakukan 

- Guna ubat anda mengikut arahan 

   doktor. 

- Maklumkan kepada semua doktor, 

  doktor gigi dan ahli farmasi yang 

  merawat anda bahawa anda sedang 

  menggunakan Cotrim. 

- Beritahu doktor anda dengan segera 

  jika anda hamil semasa menggunakan  

  ubat ini. 

- Gunakan Cotrim hanya dengan 

  preskripsi doktor. 

- Beritahu doktor atau ahli farmasi anda 

dengan segera jika anda mengalami 

batuk dan sesak nafas yang semakin 

teruk. 

 

- Perkara yang tidak boleh dilakukan 

- Jangan berhenti mengambil tablet anda 

  tanpa nasihat doktor anda. 

-  Jangan guna ubat yang baharu tanpa 

   nasihat doktor atau ahli farmasi anda 

- Jangan kongsi ubat anda dengan orang 

  lain walaupun mereka mempunyai 

  gejala atau keadaan sama seperti anda. 

 

- Perkara yang perlu diberi perhatian 

Memandu dan menggunakan mesin 

Berhati-hati memandu atau 

mengendalikan mesin sehingga anda 

tahu bagaimana Cotrim mempengaruhi 

anda. 

Semasa mengambil Cotrim, pastikan 

anda membuang air kecil dengan 

secukupnya untuk mengelakkan 

pembentukan kristal dalam air kecing. 

Jika Cotrim digunakan dalam tempoh 

yang lama, doktor anda mungkin perlu 

memantau kiraan darah anda dengan 

kerap. 

Ubat ini mengandungi laktosa. Jika anda 

tidak boleh mengambil gula tertentu, 

anda tidak boleh mengambil Cotrim. 

 

Kesan sampingan 

Seperti semua ubat, Cotrim boleh 

menyebabkan kesan yang tidak diingini. 

Walaupun bukan semua orang 

mengalaminya. 

Jumpa doktor atau ahli farmasi anda 

dengan segera jika anda mengalami 

sebarang kesan sampingan selepas 

menggunakan ubat ini. 

 

Sangat biasa 

- kandungan potassium tinggi dalam 

  darah 

 

Biasa 

- sakit kepala 

- loya, cirit-birit 

- ruam kulit 

- Jangkitan yis 

 

Tidak biasa 

- muntah 

 

Sangat jarang 

- kandung sel darah menurun 

- reaksi alahan yang teruk dan auto-imun 

- gangguan permakanan 

- kemurungan dan khayalan 

- sawan 

-masalah keseimbangan, bunyi 

 berdering dalam telinga dan pening 

- batuk, sesak nafas, masalah 

  pernafasan 

- radang pada lidah, mulut, usus besar 

atau pancreas 

- radang mata 

- ujian fungsi hati yang tidak normal atau 

  masalah hati seperti penyakit kuning 

- tindak balas kulit yang teruk 

  (kemerahan kulit, lepuh, ruam, demam, 

   sakit tekak atau kerengsaan mata) 

- sakit sendi atau otot 

- masalah buah pinggang 

 

Anda boleh melaporkan sebarang kesan 

sampingan atau kesan advers ubat 

kepada Pusat Pemantauan Kesan Advers 

ubat Kebangsaan melalui laman web 

npra.gov.my [Consumers → Reporting 

Side Effects to Medicines (ConSERF) of 

Vaccines (AEFI)] 

 

Cara penyimpanan dan pelupusan 

Cotrim 

- Penyimpanan 

Jauhi ubat-ubatan daripada kanak-kanak 

Simpan ubat di bawah suhu 30°C di 

dalam bungkusan asal 

 

- Pelupusan 

Ubat-ubatan tidak harus dilupuskan 

melalui air buangan atau sisa isi rumah. 

Sila rujuk kepada ahli farmasi anda 

mengenai cara yang betul untuk 

melupuskan ubat yang tidak diperlukan 

lagi. Langkah-langkah ini dapat 

membantu melindungi alam sekitar. 

 

Maklumat Lanjut 

- Rupa dan warna produk 

Tablet Cotrim 480mg berwarna putih, 

bulat, rata, bergaris ditengah, dicetak 

perkataan “MC”, dengan diameter 

12.7mm. 

Tablet Cotrim DS 960mg berwarna 

putih, berbentuk kapsul, bergaris 

ditengah, dicetak perkataan "MC", saiz 

17.5mmx8mm 

 

- Bahan-bahan kandungan 

- Bahan aktif 

Tablet Cotrim 480mg mengandungi 400 

mg sulfamethoxazole dan 80 mg 

trimethoprim. 

Tablet Cotrim DS 960mg mengandungi 

800 mg sulfamethoxazole dan 160 mg 

trimethoprim   

 

- Bahan tidak aktif 

Povidone, lactose spray dried, 

croscarmellose sodium dan magnesium 

stearate. 

 

- Nombor MAL 

COTRIM Tablet 480mg 

MAL19870922AZ 

COTRIM DS Tablet 960mg 

MAL19870913AZ 

  

Pengilang 

MEDOCHEMIE LTD, Factory AZ, 2, 

Michael Erakleous Street, Agios 

Athanassios Industrial Area, Agios 

Athanassios, 4101 Limassol, Cyprus 

 

Pemegang Pendaftaran Produk 

Komedic Sdn Bhd, 4 Jalan PJS 11/14, 

Bandar Sunway, 46150 Petaling Jaya, 

Selangor D.E.  

 

Tarikh Kemaskini Rimup 

Nombor siri 

NPRA(R4/1)090323/00023 

 

 

 


